
✓ Rezyume 

Maqolada gipertoniyaning va SYuE ning davolash strategiyalari, buyrak kasalligi mavjud bo‘lgan 

bemorlarda, yuqori malakali integratsiyalashgan yondashuvni talab qilishi kerakli isbot etilgan dallilar 

bilan asoslanib berilgan. Buyrak gipoperfuziyasi gipertoniyaning yoki SYuE ning ilk belgisi bo‘lishi 

mumkinligi ko‘rsatib berilgan va patogenetik davolash usullari yurak-qon tomir va buyrak tomonidan 

asoratlarni oldini olishda katta ahamiyat kasb etadi.     

Kalitli so‘zlar. Yurak ishemik kasalligi, surunkali buyrak kasalligi, miokard infarkti, bo‘lmachalar 

fibrillyatsiyasi. 

 

ОСОБЕННОСТИ КАРДИОРЕНАЛЬНОГО СИНДРОМА 

✓ Резюме 

В статье представлены обоснованные доказательства, подтверждающие необходимость 

высококвалифитсированного интегрированного подхода в стратегиях лечения гипертонии и 

хронической сердечной недостаточности (ХСН) у патсиентов с почечной патологией. 

Показано, что гипоперфузия почек может быть одним из ранних признаков гипертонии или 

ХСН. Патогенетические методы лечения имеют большое значение для предотвращения 

сердечно-сосудистых и почечных осложнений.  

Ключевые слова: ишемическая болезнь сердса, хроническая болезнь почек, инфаркт миокарда, 

фибриллятсия предсердий. 

✓ Resume 

The article provides evidence-based arguments highlighting the necessity of a highly qualified 

integrated approach to the treatment strategies for hypertension and chronic heart failure (CHF) in 

patients with kidney pathology. It is demonstrated that renal hypoperfusion may be an early marker of 

hypertension or CHF. Pathogenetic treatment methods play a significant role in preventing cardiovascular 

and renal complications.   

Keywords: ischemic heart disease, chronic kidney disease, myocardial infarction, atrial fibrillation. 

Dolzarbligi 

   urak  va  buyrak  patologiyalari  ko‘pincha  umumiy  rivojlanish  mexanizmlariga  ega  bo‘lib,  shu  

   sababli bir organning funksiyasi buzilishi ikkinchisining zararlanishiga olib keladi. Bunday o‘zaro 

bog‘liq holat, boshlang‘ich zararlanish organiga qarab, kardiorenal yoki renokardial sindrom deb 

ataladi. Surunkali buyrak kasalligi (SBK) — bu surunkali yurak yetishmovchiligida (SYuE) 

uchraydigan keng tarqalgan hamroh kasallik bo‘lib, u yashab qolish darajasini pasayishi bilan bog‘liq. 

Shu bilan birga, yurak-qon tomir asoratlari SBK bo‘lgan bemorlarda o‘limning asosiy sababi 

hisoblanadi [1,2]. Demak, ushbu patologiyalarning birining mavjudligi ikkinchisining rivojlanishini 

tezlashtiradi, ularning birgalikda uchrashi esa prognozni jiddiy ravishda yomonlashtiradi. 

SYuE bo‘lgan bemorlarda SBKni o‘z vaqtida aniqlash muhim, chunki bu prognozni yaxshiroq 

baholash, davolash strategiyalarini ishlab chiqish va yurak-qon tomir hamda buyrak tomonidan kelib 

chiqadigan asoratlarni oldini olishga yordam beradi [3,4]. SBKning mavjudligi SYuE bemorlarida 

xavfni stratifikatsiya qilish uchun foydalanilishi mumkin. Tadqiqotlar shuni ko‘rsatdiki, r koptokchalar 

filtratsiyasi tezligi (KFT) pasayishi o‘lim darajasining oshishiga olib keladi, bu yosh, funksional sinf 

(FS), SYuE davomiyligi, gemoglobin darajasi va qandli diabetning mavjudligi yoki yo‘qligiga bog‘liq 

emas [4]. rKFT pasayishi va o‘lim darajasi o‘rtasidagi bog‘liqlik klinik xususiyatlarga, yurak 

patologiyasining og‘irligiga va terapiyaga moslashtirishdan so‘ng ham saqlanadi. rKFT ≥90 

ml/min/1,73 m² ga nisbatan, 60–89 ml/min/1,73 m² darajaga pasayishda nisbiy xavf (NX) 0,86 ni tashkil 

etgan, rKFT 30–59 ml/min/1,73 m² darajasida — 1,13, rKFT15–29 ml/min/1,73 m² darajasida — 1,85, 

va rKFT <15 ml/min/1,73 m² darajasida — 2,96 ni tashkil etgan. 

CHARM (Candesartan in Heart failure — Assessment of Reduction in Mortality and morbidity) 

dasturida uchta mustaqil tadqiqot o‘tkazilgan: CHARM Alternative, CHARM Added va CHARM 

Preserved [5]. 

Tadqiqotga SYuE va kreatinin darajasi <3,0 mg/dl bo‘lgan bemorlar kiritilgan. Qatnashchilarning 

36%ida rSKF 60 ml/min/1,73 m² dan past bo‘lgan.  CHARM Alternative’da FVLJ <40% va APF 

ingibitorlariga toqatsizlik bo‘lgan bemorlar, CHARM Added’da chap qorincha otish fraksiyasi <40% 

va APF ingibitorlari terapiyasida bo‘lgan bemorlar, CHARM Preserved’da esa chap qorincha otish 

fraksiyasi >40% va APF ingibitorlari olmagan bemorlar kiritilgan. Barcha bemorlar standart terapiyaga 

qo‘shimcha ravishda kandesartan yoki plasebo olgan. 34,4 oy davomida kuzatuv davrida (6493 kishi-

yil) birinchi natija (yurak-qon tomir kasalliklaridan o‘lim yoki SYuE dekompensatsiyasi sababli 

shifoxonaga yotqizish) 950 nafar bemorda qayd etilgan. rKFT va chap qorincha otish fraksiyasi past 

darajada bo‘lishi muhim mustaqil salbiy natijalarning prediktorlari ekani aniqlangan.  

 Chap qorincha otish fraksiyasi saqlangan SYuEda asoratlarni kamaytirishga yo‘naltirilgan samarali 

davolash usullari hozircha mavjud emas. 

Biroq, chap qorincha otish fraksiyasi past bo‘lgan SYuE uchun APF ingibitorlari, ARB (angiotenzin 

II retseptorlari blokatorlari), β-adrenoblokatorlar va AMKA (mineralokortikoid retseptor antagonistlari) 

samaradorligi isbotlangan. MERIT-HF va CIBIS-II tadqiqotlarida rKFT <60 ml/min/1,73 m² 

bo‘lgan bemorlarda β-adrenoblokatorlar SBKga salbiy ta’sir ko‘rsatmasdan foyda bergan [7,8]. 

SYuEda RAAT blokatorlarining keng qo‘llanilishi muhim, chunki ular nefroprotektiv xususiyatga 

ega va proteinuriyani hamda yallig‘lanishni kamaytirib, yashab qolish darajasini yaxshilaydi. Bir 

tadqiqotda SBKga chalingan 141 413 bemorda APF i/ARB qo‘llash o‘lim xavfini pasaytirgani 

aniqlangan (NX 0,81, r<0,001) [10].       

Tadqiqotlar gipertoniyasi bo‘lgan bemorlarda buyrak qon oqimi normal arterial bosimga ega 

shaxslarga nisbatan sezilarli darajada pastligini ko‘rsatgan [6,8]. Yosh o‘tishi bilan bu ko‘rsatkich 

gipertoniyasi bo‘lgan bemorlarda tezroq pasayadi [9,10].  

Buyrak gipoperfuziyasi gipertoniyaning ilk belgisi yoki hatto uning sabablaridan biri bo‘lishi 

mumkin, degan taxminlar mavjud. Ammo, bu gipoteza gipertoniyaga moyillik yoki gipertoniyasi 

bo‘lgan yosh bemorlarning tadqiqot natijalariga zid keladi, chunki bunday bemorlarda past qon oqimi 

emas, balki kuchaytirilgan qon oqimi qayd etilgan [12].     

 Bu gipertoniyaning ilk bosqichlarida buyrak tomirlarining «kuchaytirilgan» vazodilatasiyasi 

kuzatiladigan bemorlar guruhi mavjudligini ko‘rsatishi mumkin. Qiziqarli jihati shundaki, bir 

tomonlama renal arteriya stenozi bo‘lgan bemorlarda, qarshisidagi buyrakda qon oqimi odatdagidan 

yuqori darajada kuzatilgan, bu hatto yosh va arterial bosim darajasini hisobga olgan holda ham 

anomaliya hisoblanadi [10,12]. Bugungi kunda, essensial yoki renovaskulyar gipertoniyasi bo‘lgan 

bemorlarda vazokonstriksiya va ishemiya bilan birga vazodilatasiya va giperemiya kabi geterogenlik 

Y

mavjudligi ayrim bemorlar guruhlarining borligidan dalolat beradi yoki yo‘qligini tasdiqlaydigan aniq 

ma’lumotlar etarli emas. 

Uzoq muddatli kuzatuvlarda gipertoniyaning boshlang‘ich bosqichida buyrak qon oqimi pasaya boshlashi 

aniqlangan. Shu bilan birga, glomerulyar filtrasiya tezligi (GFT) muayyan darajada normal bo‘lib qoladi. 

Ammo, buyrak qon oqimi 300 ml/min/m² darajadan past bo‘lganda, filtrasiya tezligi pasaya boshlaydi, ammo 

bu pasayish qon oqimining pasayishidan pastroq darajada bo‘ladi [11]. 

Gipertoniyani davolashning maqsadi faqat qon bosimini pasaytirish emas, balki buyrak qon oqimini 

barqarorlashtirishdan iborat bo‘lishi kerak. Bu ayniqsa, arterial gipertoniya fonida buyrak patologiyasi 

mavjud bo‘lgan bemorlar uchun dolzarb hisoblanadi. Aksariyat tadqiqotlar ko‘rsatdiki, tiazid diuretiklari, β-

blokatorlar, kalsiy kanallari blokatorlari va renin-angiotenzin tizimi ingibitorlari buyrak gemodinamikasi va 

proteinuriyaga ijobiy ta’sir ko‘rsatadi. Ular qon bosimini barqarorlashtirishda va yurak-qon tomir 

asoratlarining oldini olishda foydalidir.  

Biroq, katta tadqiqotlardagi ma’lumotlar turli bemorlar guruhlarida davolashning samarasini baholashda 

etakchi ahamiyatga ega bo‘lgan klinik omillarning turliligi tufayli biroz murakkablik tug‘diradi. 

 

Xulosa 

Gipertoniyaning va SYuE ning davolash strategiyalari, ayniqsa buyrak kasalligi mavjud bo‘lgan 

bemorlarda, yuqori malakali integrasiyalashgan yondashuvni talab qiladi. Buyrak gipoperfuziyasi 

gipertoniyaning yoki SYuE ning ilk belgisi bo‘lishi mumkinligi sababli, erta diagnostika va terapiya yurak-

qon tomir va buyrak asoratlarining oldini olishda muhim ahamiyat kasb etadi. 

